Intervista e Ambasadorit Riker pér té pérditshmen Biznis
31 Mars, 2010

Ju morrét postin e ambasadorit né Maqgedoni né vjeshté té vitit 2008. Ajo periudhé u
pérputh me fillimin zyrtar té krizés globale financiare né vendin tuaj gé mé pas u shpérnda
népér téré botén. Kéto dité presidenti Obama deklaroi gé recesioni né ShBA ka
pérfunduar. Do té kishte gené interesant sikur té na thonit dic mé tepér se ¢faré ndodhi
gjaté 20 muajve té kaluar. Cfaré masash ndérmori shteti, ¢cfaré béné korporatat e médha,
¢faré veprimesh ndérmorrén menaxherét e bankave dhe industrité e médha pér té dalur
nga kriza?

Ambasadori Riker: Si¢ e dimé té gjithé, kohéve té fundit bota pérjetoi krizén mé té réndé
ekonomike gé nga viti 1929, gé filloi me sektorin financiar dhe mé pas u shpérnda né sektorin
real duke prekur shumé industri, biznese, dhe amviséri. Do t’ua 1€ historianéve dhe ekspertéve té
ekonomisé té debatojné mbi shkaget dhe rrénjét e recesionit global. Por fakt &shté qé ekonomia e
sotme globale éshté e integruar si asnjéheré mé paré. Né pajtim me kété, pérgjigja ndaj késaj
krize ishte e koordinuar né nivel ndérkombétar, dhe sot po shohim njé bashképunim mé té madh
mes geverive dhe vepruesve té tjeré ndérkombétar.

Né Shtetet e Bashkuara té Amerikés ndérmorrém njé séré veprimesh né fazat e hershme té krizés
pér té parandaluar efektet mé té kéqia té krizés, duke filluar me TARP programin nga Ligji pér
stabilizim urgjent ekonomik né vitin 2008 pér stimulim té sektorit vendor bankar. Natyrisht né
shkurt 2009 u miratua Ligji pér ri-investim dhe pértéritje me té cilin u dedikuan té holla pér njé
séré projektesh kapitale dhe té tjera pér té ringjallur ekonominé dhe pér té vendosur Amerikén né
rrugén e ripértéritjes.

Jemi té vetédijshém gé kjo éshté njé fenomen i pérgjithshém dhe gé nga fillimi administrata e
presidentit Obama béri té garté gé ne do té koordinojmé pérpjekjet tona me partnerét tané né téré
botén. Njé gjé e tillé ka ndodhur né samite, edhe até né Vashington (néntor 2009), Londér (prill
2009) dhe Pitsburg (shtator 2009) ku liderét kané pranuar grupin G-20 si forum kryesor pér
bashképunim ndérkombétar ekonomik. Njé nga pérpjekjet mé konkrete qé kemi béré ishte
pérkrahja pér Fondin monetar ndérkombétar (FMN). Kongresi i Shteteve té Bashkuara miratoi
rritje té aranzhimit kreditor me FMN-né pér rreth 100 miliardé dollaré, fonde té cilat FMN mund
t’i shfrytézojé pér t'u dhéné hua me kushte tejet té volitshme shteteve qé po luftojné pér té
menaxhuar krizén ekonomike botérore. Grupi G-20 né samitin e tij né Londér u zotua té ndajé 1
trilion dollaré pér grupin FMN/Banka Botérore pér t’u ndihmuar shteteve té rimbékémben nga
kriza duke implementuar programe qgé do té rregullojné sistemet financiare dhe politikat
ekonomike. Disa shtete ve¢ mé kané pérfituar nga kjo ndihmé, dhe shtetet tjera né nevojé duhet
serizosht té mendojné gé té béjné té njejtén gjé ngase kushtet jané me té vérteté tejet té
volitshme.

Né Magedoni, gjaté krizés financiare, Shtete e Bashkuara kané vazhduar me sigurimin e ndihmés
pér sektorin ekonomik té institucioneve qeveritare dhe té sektorit privat. Ne vazhdojmé t’u
ndihmojmé té gjithé eksportuesve shitja e té ciléve ka pésuar nga kriza. Pérveg késaj, gjaté pesé
muajve té kaluar USAID lansoi njé portfolio té re té garancive pér huaté pérmes institucioneve
mikro-financiare Mozhnosti dhe FULM né vleré prej 5 milion dollarésh me géllim gé t’u



ndihmohet ndérmarrjeve té vogla gé jané prekur mé tepér nga kriza. Sidoqofté, me géllim qé té
zbuten disa nga problemet strukturore né Magedoni té cilat kufizojné qgasjen né kredi, USAID
fitoi edhe 500,000 dollaré shtesé nga Kongresi i ShBA-sé pér Financim shtesé pér zbutje té
krizés financiare me géllim gé té ndihmohet né hapjen e byrosé sé paré private kreditore né
Magedoni dhe né trajnimin e vlerésuesve financiar.

Cili ka gené ndikimi i krizés financiare mbi bizneset e vogla, mbi sipérmarrésit e vegjél,
mbi standardin jetésor té népunésve shtetéroré, dhe mbi ata gé kané gené té ngarkuar me
pagesé té kredive? A ka shkaktuar recesioni ndonjé ndryshim né mentalitetin e shoqérisé
amerikane dhe té qytetaréve té thjeshté?

Ambasadori Riker: Padyshim gé ky recesion ka patur ndikim té madh mbi té gjithé qytetarét
tané. Humbja e tregut financiar ka prekur ata qé kané té ardhura fikse, si¢ jané pensionerét, si dhe
té gjitha bizneset dhe organizatat, si universitetet, gé zakonisht mbéshteten né dotacione pér té
siguruar mjete pér funkcionim té tyre dhe gé t€ mund té ofrojné bursa. Né kohén e krizés edhe
organizatat humanitare raportuan pér reduktim té donacioneve. Ekonomia, kuptohet, ishte pjesé e
réndésishme né zgjedhjet presidenciale té vitit 2008. Por cila éshté domethénia e kétyre
ndryshimeve? Né pérgjithési, bizneset dhe individét tani po tregohen mé té kujdesshém né lidhje
me investimet dhe blerjet. Njerézit me kujdes po ndjekin transaksionet e té hollave. Té gjithé
indikatorét flasin gé do té vazhdojé késhtu edhe né té ardhmen e parashikuar.

Lajm i miré éshté gé mundésité ekzistojné. Shtetet e Bashkuara, pér shembull, pérmes Ligjit pér
ri-investim dhe mékémbje kané ndaré mjaft fonde pér té zgjidhur céshtje té réndésishme si
infrastruktura (150 miliardé dollaré) dhe energjia, me rreth 16,8 miliardé dollaré vetém pér
energji té rinovueshme dhe efektshméri energjetike.

Singerisht, kétu né Magedoni nuk e kemi shumé té njohur sistemin financiar dhe
ekonomik amerikan. Na intereson, pér shembull, si funksionon buxheti juaj kombétar? Né
cka shpenzoni mé tepér e né cka mé pak nga fondet e buxhetit? Nése do té bénim njé
paralele mes buxhetit amerikan dhe atij t¢ Magedonisé, cilat do té ishin specifikat?

Ambasadori Riker: Kur béhet fjalé pér shpenzimin e té ardhurave publike nga buxheti té gjitha
geverité kané prioritetet e veta. Por, ata nuk guxojné té harrojné gé ato jané té holla té
taksapaguesve dhe jané té holla gé jané fituar me djersé dhe prandaj geverité duhet té pérpigen
gé t’i shpenzojné té hollat me pérgjegjési. Né sistemin toné, Kongresi (Dhoma e pérfagésuesve)
ka pushtetin qé té grumbullojé tatime dhe té autorizojé shpenzimin e atyre fondeve. Kjo nuk
ndodh rastésisht — themeluesit e shtetit toné kané menduar qé kéto vendime té réndésishme duhet
té sillen nga institucioni gé bart pérgjegjési té drejtpérdrejt para votuesve.

Uné mendoj qé nése pyesni ndonjérin nga 435 pérfagésuesit né Kongres, secili prej tyre do t'u
thoté gé punojné dhe luftojné qé pérmes buxhetit té realizohen prioritetet gé jané identifikuar nga
njésité e tyre zgjedhore. Natyrisht, kjo nuk mund té ndodh pa transparencé. Sistemi yné i jep
réndési primare transparencés dhe sigurimit té gasjes sa mé té gjeré né informata me géllim qgé
debatet dhe vendimarrja té bazohen né informata té detajuara. Si shembull té transparencés, i
inkurajoj lexuesit tuaj té vizitojné veb-fagen, té krijuar enkas pér ndjekje té Ligjit pér mékémbje-
- http://www..recovery.gov/Pages/home.aspx.

ShBA jané partner i réndésishém tregétar i Maqgedonisé. Gjaté viteve té kaluara éshté
shénuar rritje prej 130 pérqgind né eksportin e mallrave magedonase né ShBA. Cka éshté
karakteristike pér shkémbimin tregétar mes Amerikés dhe Magedonisé? Cka eksportojmé
ne né ShBA dhe ¢ka importojmé nga ShBA?

Ambasadori Riker: ShBA-té dhe Magedonia gjithnjé kané patur marrédhénie té mira tregétare,
dhe déshirojmé té vazhdojmé késhtu. Gjithnjé kam menduar gé kompanité amerikane nuk jané
mjaft té pérfagésuara né Magedoni, nga aspekti i biznesit dhe investimeve. Pérpjekjet pér té
ngritur vizibilitetin e Magedonisé pérmes fushatave publicitare kané rezultuar me rritje té
vetédijes pér Magedoniné, por edhe bizneset edhe investimet kérkojné qé té plotésohen té gjitha
kushtet pér njé klimé té volitshme ku do té zhvillohet biznesi dhe investimet: Kultura e sundimit
té ligjit, praktika té geverisjes sé miré, dhe gjyqgésor gé gézon besimin e popullit. Pér fat té keq,
kjo duket gé éshté akoma larg pér t’u béré realitet. Rastet e vazhdueshme té tenderéve té
pasuksesshém gjithashtu kané zvogéluar besimin gé bizneset do té kené trajtim té drejté. Kéto
jané probleme serioze, por éshté thelbésore gé ne, si miq dhe partneré strategjik, té flasim haptas
pér kéto céshtje dhe té gjejmé zgjidhje konstruktive.

Gjithashtu déshiroj té potencoj programet e Shteteve té Bashkuara gé synojné inkurajimin e
tregétisé mé té madhe. Evenimentet e pérkrahura nga International Buyer Program paragesin
mundési té shkélgyeshme pér té identifikuar dhe pér t’u njohur me eksportues té€ motivuar
amerikan gé marrin pjesé né panairet e industrive té caktuara. Informata mé té hollésishme jané
dhéné né http://www.export.gov/ibp. Njé program tjetér shumé me réndési por mé pak i
shfrytézuar éshté Generalized System of Preferences, apo GSP programi. Pérmes GSP, rreth
3,400 lloje té produkteve té eksportuara kualifikohen pér té fituar pérparési konkurruese né
tregun amerikan pérmes zvogélimit té tarifave. Edhe kompanité né Magedoni mund té
kualifikohen, dhe mé tepér té dhéna rreth késaj jané shpallur né veb-fagen e Zyrés sé
pérfagésuesit tregétar té Shteteve té Bashkuara:
http://www.ustr.gov/Trade Development/Preference Programs/GSP/Section_Index.html.

A ka afaristé nga diaspora magedonase né ShBA apo amerikané me prejardhje
magedonase gé marrin pjesé né kété shkémbim? A kané interesim real pér té investuar dhe
pér té zhvilluar biznes né Magedoni, apo béhet fjalé vetém pér deklarata patriotike?

Ambasadori Riker: Ne inkurajojmé dhe mbéshtesim ¢do mundési gé do té ndihmojé né rritjen e
zhvillimit ekonomik dhe bashképunimit mes ShBA-ve dhe Magedonisé. Sigurisht qé
pérfagésuesit e komuniteteve té diasporés magedonase luajné njé rol té réndésishém né afrimin e
té dy ekonomive. Magedonia gézon mundésiné e vecanté pér té pasur mé tepér komunitete né
diasporé — pérparési té cilén e gézojné edhe disa ekonomi tjera qé jané né tranzicion. Shumé
pjesétaré té diasporés posedojné dhe udhéheqin ndérmarrje té suksesshme né Shtetet e
Bashkuara, dhe kané njohuri dhe pérvojé té pasur me té cilén mund té kontribuojné. Pér
shembull, Majkl Zafirovski nga grupi MK 2025 pak kohé mé paré dha mendimet dhe géndrimet
e veta né njé video konferencé digjitale me odén ekonomike amerikane. Né néntor, Ambasada e
Magedonisé né Vashington dhe Ministri i ekonomisé Besimi ishin nikogir té njé tryeze té
rrumbullakét pér biznesmenét qé kané bashképunim edhe me Késhillin kombétar té shqiptaréve

amerikan edhe me Diasporén e bashkuar magedonase. Kéto jané shembuj té komunikimit qé
jané me réndési té madhe dhe element kryesor né themelimin e lidhjeve qé mé tej rezultojné me
rezultate té dukshme.

Né néntor té vitit 2008 iu bashkangjitét Kryeministrit Gruevski dhe disa ministrave
magedonas né njé udhétim né ShBA. Vizita né Luginén e Silikonit né Kaliforni dhe
firmosja e disa protokoleve pér bashképunim do té mbetet si kuriozitet. Né ndérkohé nuk
ndodhi asgjé konkrete. A ka mundési gé Magedonia té pérfshihet né projekte gé zhvillohen
atje apo anasjelltas, té bartet njé pjesé e prodhimtarisé mé té zhvilluar teknologjike kétu,
né terenin toné? Né fakt, a mund té na thoni a ekziston interesim nga ana e kompanive
amerikane pér té investuar né Magedoni?

Ambasadori Riker: Po, ekzistojné kompani amerikane gé jané té interesuara pér mundésité pér
biznes dhe investime né Magedoni. Uné mendoj qé serioziteti i atij interesimi u déshmua nga
niveli i larté i takimeve gé u ofruan nga ana e udhéhegésve té kompanive pér teknologji né
Kaliforni. Sidoqofté, vecanérisht tani né njé kohé té kredive té kufizuara dhe investuesve té
kujdesshém, Magedonia bart pérgjegjésiné pér té béré gjéné e duhur pér té térhequr interesimin
fillestar, dhe jo vetém kag, por edhe té vazhdojé né ményré dhe tempo qé do té bind afaristét gé
ata ndodhen pikérisht né vendin e duhur. Shume shpesh ekziston njé bindje gé kompanité duhet
té konsiderojné se jané té privilegjuar gé vijné kétu pér shkak se Magedonia ofron fugi pune mé
té liré dhe lehtésime tatimore. Kjo nuk éshté ményra se si funksionojné gjérat. Duhet té ekzistojé
pérkujdesje mé e koordinuar dhe mé e miré pasi té kené filluar aktivitetet e investuesve
potencial. Duhet té zgjidhen problemet rreth marrjes sé kontrollit mbi tokén nga niveli géndror
né até komunal. Dhe mbi ¢do gjé tjetér, duhet té pérforcohet besimi i publikut né gjygési. Duhet
té mbani mend: menaxherét e kompanive duhet t'u shpjegojné udhéheqgésve dhe bordeve té
kompanive té tyre se pérse kané vendosur té investojné né resurse té kushtueshme né ekonominé
e njé vendi té caktuar. Asnjé menaxher nuk mund té béjé kété duke u bazuar vetém né
pérparésité e lehtésimeve tatimore dhe fugisé sé punés pérkohésisht té liré. Duhet té ekzistojné
mé tepér arsye pér té patur besim dhe Magedonia duhet té prezantojé pérse ajo ofron mjedis mé
té miré pér biznes.

Né njé rast keni théné gé do t’i rekomandoni ¢do investuesi t¢ mundshém té mendojé miré
para se té investojé né Magedoni. Pak kohé mé paré ishit edhe mé i rrepté kur

deklaruat publikisht gé Magedonia nuk mund té presé té keté investitor té huaj kur nuk ka
sistem té kompletuar ligjor. Né cilat informata dhe fakte bazoni deklaratat tuaja, té cilat
nuk jané edhe aq té kéndshme pér geveriné toné? Mé saktésisht, a i referoheni paaftésisé sé
institucioneve shtetérore apo dyshimeve pér korrupcion dhe kegpérdorim té fondeve té
investuara apo té donuara?

Ambasadori Riker: Uné, dhe disa nga kolegét e mi nga misionet tjera, kemi folur haptas dhe
garté pér ato gé na brengosin né lidhje me sistemin gjygésor. Ne vazhdimisht dégjojmé pér raste
kur gjykatésit jané né presione té shumta gjaté kryerjes sé detyrave té tyre kryesore. Kjo duhet té
ndryshojé, tani. Populli i Magedonisé ka nevojé pér sistem efektiv dhe té pavarur ligjor. Frika
nga kontrolli publik apo frika nga humbja e kontrollit politik nuk guxon té pengojé realizimin e
kétij standardi té réndésishém demokratik.



Térhegja e investimeve té huaja dhe klima e shéndoshé afariste varen nga funksionimi i gjyqésisé
né té cilén afaristét mund té mbéshteten. Gjithashtu éshté e nevojshme gé byrokracia geveritare
té punojé né ményreé té drejté, té efektshme dhe té kuptojé qé biznesi privat nuk éshté dicka gé
mund té rregullohet — ata jané klienté. Pér shkak té recesionit global mésuam né ményrén me té
véshtiré qé: Qeveria dhe sektori privat duhet t’i shndérrojné marrédhéniet nga konkurruese né
bashképunuese. Ne vazhdimisht dégjojmé pér véshtirésité me té cilat ballafagohen bizneset né
Magedoni. Qeveria po ndérmerr masa pér pérmirésim té késaj situate pérmes miratimit té ligjeve
té reja. Kjo éshté potencuar edhe né raportin Doing Business té Bankés Botérore. Por zbatimi i
kétyre reformave nuk éshté kudo i barabarté, dhe as i mjaftueshém. Né fund, me réndési té
vecanté éshté té disponojmé me administraté publike profesionale dhe miré té trajnuar — pa marr
parasysh se cila parti politike éshté né pushtet.

Magedonia ka shprehur déshiré té fugishme pér t’u béré pjesé e NATO-s dhe BE-sé.
Shumica e qytetaréve, pérvec bllokut politik, né até shohin si njé perspektivé té madhe
ekonomike, pérmirésim té standardit shogéror dhe personal. A mendoni gé dukshém do té
ndryshojé gjendja ekonomike pas anétarésimit té¢ Magedonisé né kéto sisteme? A jemi né
rrugé té drejté? Kur mendoni gé kéto integrime do té ndodhin, duke marr parasysh
céshtjen e emrit?

Ambasadori Riker: Ne kemi té njejtén déshiré si edhe Magedonia, gé vendi té jeté térésisht i
integruar né Evropé e cila éshté stabile, e qeté dhe me pérspektivé. Kjo nuk mund té ndodh
brenda natés, kjo &shté proces. Procesi pér t’u béré anétar éshté tejet i réndésishém. Pér
shembull, edhe pse NATO éshté aleancé e formuar me géllim té sigurisé sé pérbashkét, ajo éshté
gjithashtu komunitet i kombeve qé ndajné vlera si stabilitet, sundim té ligjit, respekt ndaj pronés
individuale dhe té drejtés pér pronési, geverisje demokratike, dhe ekonomité e tregut. Pér kété
shkak, anétarésimin né NATO shumica e shohin si garanci kundér rrezikut politik dhe si shenjé
té stabilitetit. Ké&té askush nuk mund t’a ndryshojé, dhe pér aq kohé sa Magedonia mbetet jashté
strukturave t&¢ NATO-s investitorét dhe bizneset do té shohin né kété si faktor gé duhet t& merret
parasysh kur sillen vendime pér kredi dhe investime.

Eshté e vérteté ajo qé thoni se éshté me réndési té jeni né rrugén e duhur drejt integrimit euro-
atlantik. Reformat gé afrojné Magedoniné drejt kétyre institucioneve — BE dhe NATO — do té
sjellin dobi kur do té pranohen si norma. Por éshté i vérteté cmimi gé do té paguani kur jeni
jashté kétyre komuniteteve, largé rrugés sé duhur pér anétarésim né kéto struktura. Pér kété arsye
gshté tejet me réndési qé liderét né Maqgedoni té ngrisin nivelin e dialogut politik dhe té
pérkushtohen né zgjidhjen e ¢éshtjes sé emrit me Greqiné. Si¢ thash mé herét, hiperbola,
mosmarréveshja, desinformatat dhe frika gé karakterizojné kété céshtje jané me réndési. Eshté
koha gé kjo té ndryshojé.

Ne vazhdojmé té udhézojmé Magedoniné dhe Greqiné gé té punojné né drejtim té zgjidhjes sé
céshtjes sé emrit pa vonesa me qéllim gé té vazhdohet drejt integrimit euro-atlantik té
Magedonisé. Shtetet e Bashkuara nuk jané palé né kété ¢éshtje dhe pozita joné bazé ka mbetur e
njejté gjaté ndrrimit t¢ mé tepér administratave. Ne déshirojmé gé Magedonia dhe Gregia té
arrijné njé zgjidhje, dhe plotésisht pérkrahim pérpjekjet e OKB-sé pér té ndérmjetésuar zgjidhjen
e géshtjes.



Kohéve té fundit, e posacérisht nga ana e disa partive shqiptare dhe lideréve té tyre po
shpalosen mendime pér njé pérkegésim té mundshém té gjendjes sé sigurisé né Magedoni.
Sigurisht gé jostabiliteti i njé shteti ndikon negativisht edhe mbi ekonominé dhe vendimet e
investitoréve té huaj. Si i shihni ju kéto kércnime? Sa reflektojné ato gjendjen reale dhe sa
jané vetém pér pérdorim té brendshém, gjegjésisht pér ngritje té rejtingut té partive?

Ambasadori Riker: Kjo pérséri na sjell né ¢éshtjen e dialogut politik. Deklaratat e atilla jané
jokonstruktive dhe jo té duhura dhe nuk ka vend pér deklarata té tilla. Magedonia po pérballet
me sfida té médha, dhe manipulimi i lideréve partiak me kéto nxitje dhe tentime pér té rritur
tensionet pér interes personal dhe politik vetém ndérlikon tejkalimin e atyre sfidave. Vendi i
duhur pér té hapur kéto céshtje jané institucionet pér ku jané zgjedhur té pérfagésojné popullin,
dhe shfrytézimi i Marréveshjes sé Ohrit si kornizé pér té zhvilluar dialog. Né fund, besoj qé pjesa
mé e madhe e qytetaréve t&€ Magedonisé e kuptojné kété dhe pajtohen gé shpresa mé e miré pér
ardhmériné vjen nga dialogu konstruktiv dhe pozitiv mes komuniteteve etnike, mes partive dhe
religjioneve, dhe me anétarésimin e ploté té Magedonisé né NATO dhe BE.

E dimé gé Qeveria Amerikane dhe populli Amerikan, pérmes USAID-it kané punuar pér
vite té téra né pérmirésimin e klimés afariste dhe né pérforcimin e aftésisé sé kompanive né
vend pér t’u krahasuar dhe pér t’u konkurruar kompanive tjera. Si po zhvillohet
Magedonia né krahasim me rajonin dhe né drejtim té implementimit té projekteve té
pérkrahura nga taksapaguesit amerikané? Me cfaré jeni té kénaqur dhe ¢faré mund té
vlerésoni si déshtim?

Ambasadori Riker: Aktivitetet tona pér rritje ekonomike ndihmojné pérmirésimin e klimés pér
investime afariste duke pérmirésuar rrethanat ligjore dhe institucionale pér zhvillim té biznesit né
vend. Ne e béjmé kété duke pérforcuar institucionet kryesore geveritare té cilat pérkrahin dhe
rregullojné aktivitetin afarist. Gjithashtu sigurojmé ndihmé té drejtpérdrejt pér té pérmirésuar
aftésiné konkurruese té ndérmarrjeve té vogla dhe t€ mesme né sektorét strategjik gé kané
potencial pér rritje dhe krijim té vendeve té reja té punés, pa marr parasysh a jané kompani lokale
apo té orientuara drejt eksportit.

Sa i pérket aftésisé konkurruese té sektorit privat, ¢éshtja kétu éshté tejet komplekse. Industrité
né Magedoni duhet té punojné edhe shumé qé té jené konkurrente né tregjet globale. Kjo nuk do
té thoté gé nuk ekzistojné kompani — té vogla apo té médha — té cilat punojné jashtézakonisht
miré. Por, suksesi i vazhdueshém varet nga inovacionet, sipermarrja, teknologjia, shérbimi pér
klientét, dhe faktorét tjeré té& nevojshém pér té krijuar industri té géndrueshme lokale.

Né kemi shumé storje pér sukses né Iéminé e rritjes ekonomike, por pér té theksuar vetém tre
fusha do té doja té potencoj:

Suksesin toné pér té futur né pérdorim solucionin e-geveri dhe zvogélimin e shpenzimeve pér té
zhvilluar biznes né sektorin privat dhe publik. Pér shembull, né bashképunim me Byroné pér
furnizim publik ndihmuam né pérpilimin dhe futjen né funksion té njé sistemi té ri pér té béré
furnizimin. Ky sistem tani mé po pérdoret me sukses né shumé institucione geveritare dhe



kontribuoi pér kursim domethénés té mjeteve buxhetore.

Né sektorin e bujgésisé pérkrahim kompani udhéhegése duke u ofruar mundési shtesé pér biznes
duke i lidhur me tregjet rajonale, evropiane dhe ndérkombétare, pér té rritur kérkesén pér
prodhimet e tyre, té gjenerohen té ardhura mé té médha nga shitjet, dhe té rritet vlera e
prodhimeve té tyre si¢ jané pemét e perimet e freskéta dhe té procesuara dhe prodhimtaria e
verés. Si pjesé e késaj pérkrahje, u sigurua trajnim dhe ndihmé teknike pér rreth 330 kompani
bujgésore dhe 550 té punésuar — prej té ciléve mbi 100 ishin gra; u mundésuan 41 teknologji té
reja dhe praktika pér menaxhim; u mobilizuan 3,2 milion dollaré né financim dhe 9,3 milion
dollaré né investime né agrobiznes.

Gjithashtu kemi siguruar ndihmé té réndésishme pér pérmirésimin e kornizés ligjore dhe
regullatore né biznes pér avansim té zhvillimit té sektorit privat. Pér shembull, kemi pérpiluar
apo modifikuar legjislativé té réndésishme ekonomike, duke pérfshiré edhe Ligjin pér furnizime
publike, Ligjin pér falimentim, Kodin pér udhéheqgje korporative, dhe kemi thjeshtézuar procesin
pér regjistrim té bizneseve té reja. Gjithashtu ofrojmé pérkrahje edhe pér Qeveriné e Republikés
sé Magedonisé pér zhvillim té kornizés ligjore pér sektorin e energjetikés, si¢ éshté késhillimi
pér planifikim té politikave dhe strategjive né zhvillimin e rregullave té tregut té energjisé
elektrike dhe pér promovim té pérdorimit té teknologjive pér efikasitet energjetik dhe ripértérirje
té energjisé.



